
VENDIM
Nr.49,datë26.1.2022

PËR KALIMIN E PËRGJEGJËSISË SË ADMINISTRIMIT NGA AGJENCIA E
TRAJTIMIT TË KREDIVE TEK AUTORITETI I MBIKËQYRJES FINANCIARE,
TË PASURISË NR. 7/115, ZONA KADASTRALE 8270, TIRANË, DHE PËR NJË
NDRYSHIM NË VENDIMIN NR. 20, DATË 19.1.2007, TË KËSHILLIT TË

MINISTRAVE
Në mbështetje të nenit 100, të Kushtetutës dhe të neneve 13 e 15, të ligjit nr. 8743, datë

22.2.2001, “Për pronat e paluajtshme të shtetit”, të ndryshuar, me propozimin e
zëvendëskryeministrit, Këshilli i Ministrave

VENDOSI:
1. Kalimin e përgjegjësisë së administrimit nga Agjencia e Trajtimit të Kredive tek Autoriteti i

Mbikëqyrjes Financiare, të pasurisë nr. 7/115, zona kadastrale 8270, me sipërfaqe truall 824
(tetëqind e njëzet e katër) m2, me sipërfaqe të katit përdhes 314,4 (treqind e katërmbëdhjetë
presje katër) m2 dhe me sipërfaqe bodrumi 72,3 (shtatëdhjetë e dy presje tre) m2, sipas formularit,
planrilevimit dhe planimetrive, që i bashkëlidhen këtij vendimi, për ushtrimin e funksioneve
administrative.

2. Agjencia e Trajtimit të Kredive ruan të drejtën e përdorimit të pasurisë, sipas pikës 1, të
këtij vendimi, për një periudhë jo më shumë se 3 (tre) muaj, deri në sistemimin e saj në një
ambient tjetër të përshtatshëm për ushtrimin e veprimtarisë shtetërore, me kushtin që të mos e
ndryshojë destinacionin dhe të mos rëndojë pronën me barrë.

3. Autoritetit të Mbikëqyrjes Financiare, pas marrjes në dorëzim të pronës, i ndalohet të
ndryshojë destinacionin e përdorimit të pasurisë, të përcaktuar në pikën 1, të këtij vendimi, ta
tjetërsojë ose t’ua japë në përdorim të tretëve.

4. Pika 1, e vendimit nr. 20, datë 19.1.2007, të Këshillit të Ministrave, “Për ndryshimin e
përgjegjësisë së administrimit të disa mjediseve në ndërtesën e degës së Tatimeve, Tiranë, nga kjo
degë tek Agjencia e Trajtimit të Kredive dhe Autoriteti i Mbikëqyrjes Financiare, dhe për një
ndryshim në vendimin nr. 818, datë 6.12.2006, të Këshillit të Ministrave, ‘Për miratimin e listës së
inventarit të pronave të paluajtshme shtetërore, të cilat i kalojnë në përgjegjësi administrimi
Drejtorisë së Përgjithshme të Tatimeve’”, shfuqizohet.

5. Ngarkohen Ministria e Financave dhe Ekonomisë, Agjencia e Trajtimit të Kredive,
Autoriteti i Mbikëqyrjes Financiare dhe Agjencia Shtetërore e Kadastrës për zbatimin e këtij
vendimi.

Ky vendim hyn në fuqi menjëherë dhe botohet në Fletoren Zyrtare.
KRYEMINISTËR

